
Dominus qui funt eius. Dieu connoift fes Eleus, &
choifit le moment qu’il faut pour leur ouurir fon
Paradis. En voicy vn exemple qui m’a fait fouuent
adorer fes diuines conduites.

Vn ieune homme Catechumene n’ayant pfi obtenir
de nous le Baptefme, a caufe que nous ne voyons pas
affez clair en fa Foy, fe refolut d’aller en guerre auec
quelques Chreftiens. Ilsfont foir & matin les prieres
publiques, le plus ancien des Chreftiens y prefide, &
les Dimanches il les exhorte a paffer plus fainétement
ce facré iour, & puis qu’ils ne peuuent ioiiyr du bon-
heur de la confeffion, au moins qu’ils ayent recours
a Dieu, deteftent leurs pechez, & fe tiennent prefts
pour la mort. [177] Ie ne fcay pas qui prefloit fi
fortement ce ieune Neophyte, mais il fut plus de
feptante iours a folliciter fon Baptefme aupres du
plus ancien de nos Chreftiens, auec tant de ferueur
en fes pourfuites, qu’enfin on luy promit, que le
Dimanche il feroit baptifé. Non, difoit-il, mon ame
ne refpire que les eaux facrées du Baptéme, ie detefte
de tout mon cceur les pechez de ma vie paffée, & i’ef-
pere que Dieu aura pitié de moy, parce qu’il a veu
les defirs veritables que i’ay de viure & de mourir
Chreftien. On le baptife donc, chofe eftrange! on
n’auoit pas encor acheué les prieres, que les auant-
coureurs apportent la nouuelle qu’ils ont appergeu
I'ennemy. On court incontinent aux armes, on fe
iette en campagne, 1'ennemy prend la fuite, on le
pourfuit fix heures entieres, ce nouueau baptifé laiffe
apres foy fes camarades, & aduance {i puiffamment
qu’il fe trouue engagé luy feul au milieu de trente
Hiroquois, qui le pergent a coups d’épée, luy enleuent
fa cheuelure, & continuent dedans leur fuitte, fans
qu’on en peuft atteindre aucun.



